
Қазақстан Республикасы Ұлттық ғылым академиясы «ҚР ҰҒА Хабаршысы» 
ғылыми журналының Web of Science-тің жаңаланған нұсқасы Emerging Sources Citation 
Index-те индекстелуге қабылданғанын хабарлайды. Бұл индекстелу барысында 
Clarivate Analytics компаниясы журналды одан әрі the Science Citation Index Expanded, 
the Social Sciences Citation Index және the Arts & Humanities Citation Index-ке қабылдау 
мәселесін қарастыруда. Web of Science зерттеушілер, авторлар, баспашылар мен 
мекемелерге контент тереңдігі мен сапасын ұсынады. ҚР ҰҒА Хабаршысының 
Emerging Sources Citation Index-ке енуі біздің қоғамдастық үшін ең өзекті және беделді 
мультидисциплинарлы контентке адалдығымызды білдіреді. 

НАН РК сообщает, что научный журнал «Вестник НАН РК» был принят для 
индексирования в Emerging Sources CitationIndex, обновленной версии Web of Science. 
Содержание в этом индексировании находится в стадии рассмотрения компанией 
Clarivate Analytics для дальнейшего принятия журнала в the Science Citation Index 
Expanded, the Social Sciences Citation Index и the Arts & Humanities Citation Index. 
Web of Science предлагает качество и глубину контента для исследователей, 
авторов, издателей и учреждений. Включение Вестника НАН РК в Emerging Sources 
Citation Index демонстрирует нашу приверженность к наиболее актуальному и 
влиятельному мультидисциплинарному контенту для нашего сообщества.

NAS RK is pleased to announce that Bulletin of NAS RK scientific journal has been 
accepted for indexing in the Emerging Sources Citation Index, a new edition of Web of 
Science. Content in this index is under consideration by Clarivate Analytics to be accepted 
in the Science Citation Index Expanded, the Social Sciences Citation Index, and the Arts 
& Humanities Citation Index. The quality and depth of content Web of Science offers to 
researchers, authors, publishers, and institutions sets it apart from other research databases. 
The inclusion of Bulletin of NAS RK in the Emerging Sources Citation Index demonstrates 
our dedication to providing the most relevant and influential multidiscipline content to our 
community.

А.Б. Әмірбекова1*, Қ. Талғатқыз1, Л. Уракова2, К. Ғабитхан1,
М. Абдрахман1

1А. Байтұрсынов атындағы лингвистикалық институты, 
Алматы, Қазақстан;

2Анталиядағы Ақдениз университеті, Түркия.

ИНТЕРНЕТ-РЕСУРСТАРДЫ КЕЙС-СТАДИ ӘДІСІМЕН 
ТИІМДІ ПАЙДАЛАНУ ТӘСІЛДЕРІ

Аннотация.  Мақалада Case study әдісін қолдана отырып, студенттерге 
қазақ тілін үйретудің маңыздылығы негізделеді. Қазір қазақ тілін оқытуда 
коммуникативтік құзыреттілікті күшейту аса маңызды. Қазақ тілін 
екінші тіл ретінде үйренушілер сабақта кейстерді қолдану арқылы тілдік 
коммуникацияға еркін түсу мүмкіндігіне ие бола алады. Классикалық 
кейс әдісі өз бетінше шешім қабылдау дағдыларын дамытуға ықпал 
етсе, кейс стади әдісі – коммуникативтік тәжірибеде шыңдауға баулиды. 
Мақалада оқушыларға кейстер келтіріліп, оны интернет ресурстары 
арқылы, мультимедиалық тапсырмалар арқылы толықтыру, тапсырма 
құрастыру жолдары ұсынылған.  

Бұл мақалада кейс-стади әдісін қолдана отырып, жағдаяттық 
тапсырмаларды интернет ресурстары арқылы әзірлеудің тиімділігі 
түсіндіріледі. Кейс стади әдісінің институционалды дискурсты жетіл
діруге, кез келген дискурстық жағдаятта тілдік қарым-қатынасқа түсу 
мүмкіндіктерін ашатын әдіс екені дәлелденеді. 

Кейс-оқыту технологиясы (әдісі) – бұл әрекет арқылы оқыту. 
Кейс әдісінің мәні – білімді игеру және дағдыларды қалыптастыру 
оқушылардың тілдік барьерді,  қарама-қайшылықтарды шешудегі ең 
тиімді тәсіл екені дәлелденеді. 

Мақала «BR11765619 «Мемлекеттік тілдің ақпараттық-инно
вациялық базасы ретіндегі қазақ тілінің ұлттық корпусын әзірлеу: 

https://doi.org/10.32014/2021.2518-1467.158
https://is.ncste.kz/object/view/65619
https://is.ncste.kz/object/view/65619

ғылыми-зерттеу және оқыту интернет-ресурсы» атты бағдарламалық-
нысаналы қаржыландыру жобасы аясында жағдаяттық мәтіндер 
құрастыру мақсатында орындалды. 

Түйін сөздер: кейс-стади, коммуникация, оқытудың интерактивті 
әдістері, кейс-технология, коммуникативтік құзыреттілік.

А.Б. Амирбекова1*, Г. Талгаткызы1, Л. Уракова2, К. Габитхан1,
М. Абдрахман 1

СПОСОБЫ ЭФФЕКТИВНОГО ИСПОЛЬЗОВАНИЯ 
ИНТЕРНЕТ-РЕСУРСОВ МЕТОДОМ КЕЙС-СТАДИ

Аннотация. В статье обосновывается важность обучения студентов 
казахскому языку с использованием метода case study. Сейчас много 
говорят о необходимости усиления коммуникативной составляющей при 
обучении казахскому языку. Использование тематических исследований 
на занятиях с иностранцами может способствовать достижению этой 
цели. Кейс-стади – эффективный метод для развития навыков принятия 
решения учеников, цель работы с кейсом – это создать коммуникативный 
практикум. 

В этой статье представлена попытка создать такие ресурсы для 
концептуального типа аннотаций, одного из самых популярных и 
проблемных уровней аннотаций, с использованием метода тематических 
исследований. Концептуальная аннотация понимается как своего рода 
семантическая аннотация, ориентированная на решение конкретных 
информационных проблем в определенных областях.

Кейс-технология (метод) обучения – это обучение действием. Суть 
кейс-метода заключается в том, что усвоение знаний и формирование 
умений является результатом активной самостоятельной деятельности 
учащихся по разрешению противоречий, в результате чего происходит 
творческое овладение профессиональными знаниями, навыками, 
умениями и развитие мыслительных способностей.  

Статья выполнена в рамках проекта «BR11765619 «Разработка 
национального корпуса казахского языка как информационно-
инновационной базы государственного языка: научно-образовательный 
интернет-ресурс». Проект был осуществлен с целью создания 
ситуационных текстов.

https://is.ncste.kz/object/view/65619

WAYS OF EFFECTIVE USE OF LANGUAGE INTERNET 
RESOURCES BY THE CASE STUDY METHOD

Abstract. The article substantiates the importance of teaching students the 
Kazakh language using the case study method. Now there is a lot of talk 
about the need to strengthen the communicative component when teaching 
the Kazakh language. The use of case studies in classes with foreigners can 
contribute to this goal. Case study is an effective method for developing 
students’ decision-making skills, the purpose of working with the case is to 
create a communicative workshop.

This paper presents an effort to create such resources for the conceptual 
type of annotation, one of the most popular and problematic annotation levels, 
by using the case study method. Conceptual annotation  is understood as a 
kind of semantic annotation focused on solving specific information problems 
within specific domains.

The case technology (method) of learning is learning by action. The essence 
of the case method is that the assimilation of knowledge and the formation 
of skills is the result of active independent activity of students to resolve 
contradictions, as a result of which there is a creative mastery of professional 
knowledge, skills, abilities and the development of thinking abilities.  

The article was carried out under the project “BR11765619 “Development 
of the national corpus of the Kazakh language as an information and innovation 
base of the state language: a scientific and educational Internet resource”. The 
project was carried out with the aim of creating situational texts.

Key words: case study, communication, interactive teaching methods, 
case technology, communicative competence.

Кіріспе. Тіл оқытудың коммуникативті бағыты аясында сабақ 
барысында әдіскерлер оқушылармен тақырыптық зерттеулерді 
қолдануға көп көңіл бөледі. Тіл үйретуші мұғалімдерінің арасында 
оларды қолданудың маңыздылығына күмән жоқ, өйткені мұндай оқыту 

әдістері ауызша коммуникацияға түсуге ынталандырады, оқушының 
сөздік қорын кеңейтуге ықпал етеді, белгілі бір грамматикалық 
құрылымдарды қолдануды дұрыс қолдануға  бейімдейді, оқушылардың 
танымдық белсенділігін арттырады. Тіл оқыту әдістемесінің бірі 
– “кейс-стади” сөйлеу мазмұнына байланысты түрлі ситуативті 
оқиғалардың жиынтығы ретінде қарастырады. Кейс-стади оқушыларға 
лингвистикалық түркіжайттарды нақты жағдайлармен байланыстыруға 
мүмкіндік береді. Кейс-стади әдісі – ауызша қарым-қатынас кезіндегі 
нақты ситуациялық жағдаяттарды шешу арқылы оқытуға негізделген 
белсенді талдау әдісі. Кейс-стади әдісінің мәні топтарға бөлінген 
оқушыларға тосын жағдаяттан дұрыс жауап беру арқылы оңтайлы 
тілдік қарым-қатынас құру жұмыстарымен анықталады. Яғни кез келген 
ситуациялық тақырыпта оқушы өз ойын жүйелі жеткізіп, ситуацияның 
шешімін таба білуге бейімдеу. Бұл әдістің мысалдары көп жағдайда, 
институционалды дискурсқа түскен әңгімелерден алынады.  Кейс-стади 
әдісі – көпшілік алдында сөйлеуден жасқанатын немесе жұртшылыққа өз 
ойын жеткізе алмайтын оқушыларды ашу үшін, еркін коммуникацияға 
түсуіне көмектесетін әдіс. Қазіргі қоғамның қарқын даму кезеңінде 
әрбір жеке тұлға кез келген сала дискурсында тілдік коммуникацияға 
еркін түсе алатын қабілеті болуы аса маңызды. Мектепте білімін жазба 
жұмыстары арқылы дәлелдеу жеткіліксіз. Тілдің қызметін әсіресе 
ауызша тіл қызметін әсерлі әрі тиімді пайдалану, тілдің прагматикалық 
қасиетін қолдана білу оқушылар үшін қажетті. Сондықтан кейс-стади 
әдісі арқылы көп сөйлемейтін оқушылар да пікірталасқа қатысып, 
өз ойын жеткізе алатын деңгейге көтерудің жолдарын ұсыну мақала 
мақсаты болмақ. 

 Материалдар мен әдістер. Кейс әдісін алғаш рет 1870 жылы Гарвард 
заң мектебінде Заң факультетінің деканы, профессоры Кристофер 
Колумб Лангделл қолданған болатын. К. Лэнгделлдің көзқарасы 
бойынша:  «Кейс-стади әдісі  дәстүрлі оқытуды (дәрістер, семинарлар) 
күрт өзгертті. Әрине үлкен өзгеріске үлкен қарсылықтар да болды 
“(http://www.vshu.ru/lections.php). Бірақ, соған қарамастан, алғашқы үш 
жылда бұл әдіс Гарвард университетінде жаппай қолданыла бастады. 
Бұл әдістің тиімділігі мен  бірегейлігі алты заң мектебінде бағаланды. 
Байқағанымыздай, заң және сот дискурсында жазықсызды ақтау, кінәліні 
анықтауда тілдің қуаты маңызды рөл атқарады. Адамның ақиқат пен 
жалғанды шынайы баяндауын кейс-стади әдісі арқылы, яғни тосыннан 
жағдаяттық сұрақтар қою арқылы тілдесу нәтижесінде қол жеткізуге 
болатынын дәлелдеді. Кейс-стади әдісі жылдам ойлау, аялық білімді 
сәтті қолдану шеберлігіне баулиды. Кейс стади әдісін жоғары сынып 

http://www.vshu.ru/lections.php

оқушыларына, дебат сабақ, пікірсайыс сабақтарына қолданған тиімді.  
Дәстүрлі дәрістердің орнына оқушылар өмірдегі нақты құқықтық 
жағдайларды қарастырып, талқылайды. Кейс – бұл оқушылардың аялық 
білім, практикалық тәжірибе мен түйсігі негізінде шешуі керек өмірлік 
проблемалық жағдаяттардан шығуға бағыттайтын әдіс. Кейс-стади 
әдісінде кез-келген жағдайдың бірнеше шешімі толықтай қамтылады, 
барлық мүмкін шешімдер талқыланады.

Ғылыми-әдістемелік әдебиеттерді талдау жасайтын болсақ, шет 
тілдерін оқытудың кейс (ауызша) әдісі өткен ғасырдың 30-шы жылдары 
Ұлыбританияда пайда болғанын көрсетеді. Х. Палмер, М. Уэст, А. 
Хорнби жетілдірген кейс-стади әдісінде лексикалық материалды таңдауға 
басымдық береді. Демек, институционалды дискурсқа бейімдеу осы 
әдістің көмегімен жүзеге асады деген сөз. Әрбір саланың жағдаяттық 
әңгімесін сол саланың терминдік тілінде сөйлеуге бейімдейтін әдіс ретінде 
қабылдайды. Тіл  оқытуда кейс-стадияларды қолданудың тиімділігі 
туралы ресейлік зерттеушілер ХХ ғасырдың 70-ші жылдарының аяғында 
өз көзқарастарын білдірді. Ол кезде С. Попова , Е. Пронина (Пронина 
и др., 2021), Б. Андюсев (Андюсев, 2020), Б.Сергеева (Сергеева, 2015) 
кейс-стади әдісінің сөйлеу мәдениетін қалыптастыруға едәуір ықпалы 
бар екенін диссертациялары арқылы дәлелдеді. Дегенмен, аталмыш 
ғалымдар кейс-стади әдісі жоғары оқу орындарының студенттеріне 
қолданатын әдіс деп шектелсе, кейін  А.Золотарев  (Золотарев, 2012), 
А. Новиков (Новиков и др.), Р. Миньяр-Белоручев, Л. Семенец, А. 
Терехова және т. б. және әдіскерлер Л. Дьяченко, Овчаренко, Т. Плоцкая 
және т.б. орта мектепте оқушыға кәсіби бағдар беруге, кемел адам 
ретінде қалыптастыруға бағыттайтын әдістің бірі ретінде пайдалануға 
ұсыныс жасады. Ал қазақ тілін меңгертуде кейстерді коммуникативтік 
әдісі ретінде пайдалану әлі де кеңінен қолға алынбай жатыр. Себебі 
кейс-стади әдісін қалыптастырушылар  шетелдіктер үшін жаңа тілдік 
ортаға бейімделу мақсатын басты критерий етіп алған. Бірақ ана тілінде 
сөйлейтін оқушылардың да ортаға бейімделу, тез коммуникацияға 
түсу мәселелерін шешуде тиімді пайдалануға болатынына аса мән 
бермейді.  Осы әдіс арқылы тез бейімделетін оқушылар командада 
жұмыс істеуге дайын болуға, тапсырманың ең ұтымды шешімін табуға 
мүмкіндік алады. Аналитикалық және коммуникативті қабілеттер 
қалыптасады және дамиды, зерттеу қызметі жүзеге асырылады. Кәсіби 
және күнделікті қарым-қатынас үшін ситуациялық талдауды қолдану 
табиғи құбылыс. Кейстер әртүрлі формада ұсынылуы мүмкін: интернет 
және мерзімді басылымдардағы ресурстар, энциклопедия мақалалары, 
хабарландырулар, қаржылық және экономикалық есептер, хаттар, 



35

ISSN 1991-3494                                                            	  2. 2022

мұрағаттардағы материалдар, тіпті 3-4 аудио және бейне форматтарда 
ұсыныла береді. Демек, жағдаяттық тақырыпқа айтарлықтай шектеу 
жоқ. Ең басты талап – алынған материал жағдаятқа құрылуы тиіс. Осы 
орайда бірқатар зерттеушілер кейстің мақсатын әртүрлі ұғындырады. 
Ю. Гайрбекова тұжырымынша: «Кейс-стади әдісінің мақсаты тіл 
үйренушілердің коммуникативтік және лингвомәдениеттанымдық 
құзыреттіліктерін қалыптастыруға ықпал ету. Олай дейтін себебіміз, 
коммуникативті құзыреттілік ситуациялық жағдаяттарға төтеп бере 
алу, ситуациялық сұрақ  құру процесінде тіл үйренуші сол тілді 
тұтынушылардың ақиқатына  едәуір жақындайды» (Гайрбекова, 2018).

Әдіскер И.А. Оскольскаяның зерттеуінше: «Жағдаяттық мәтіннен 
оқушы міндетті түрде шешім қабылдау қажет. Көркем мәтін берілсе 
оның сюжетіне мазмұндау емес, идеясын анықтап айта алатын деңгейге 
жеткізу қажет. Сонда ғана кейс-стади әдісінің орындалғанын көруге 
болады»  (Оскольская, 2016). Демек, кейс стади әдісі оқушыны ой 
түйіндеу, жағдаятқа өз көзқарасын білдіру сияқты логикалық пайымдауға 
бейімдейтін әдіс деп танылады.

Л.К. Гейхманның пікірінше: «қолданбалы жаттығуларды орындауда 
пайда болған шиеленіскен мәселелерді шешуде кейс әдісі тиімді, 
себебі кейстің тезистеу үлгісі бар. Оқиғаның басы, кіріспесі, шиеленісі, 
шарықтау шегі, шешімі, қорытындысы сияқты сатылы ойлау жүйесіне 
сала отырып, шешімін табады» (Гейхман, 2007).

Тәжірибе көрсеткендей, кейс тек ғылыми және әдістемелік ғана емес, 
сонымен қатар жанрлық зерттеуді жүзеге асыруда тиімді оқу-әдістемелік 
жұмысқа айналады (Юлдашев и др., 2006).

Ю.П. Сумринаның зерттеуінше: «Кейс-технология жағдаяттық 
мәтінді талдау, мүмкін нәтижелерді бағалау, ең жақсы нұсқаны таңдау 
және оны жүзеге асыру жоспарын құру қабілетін дамытуға ықпал етеді. 
Егер оқу жылында мұндай әдіс бірнеше рет қолданылса, онда оқушылар 
кез келген дискурстық жағдаяттың шешімін табуға тұрақты дағдысын 
дамытады» (Сурмина, 2002).

С. Шереметьеваның пайымдауынша: «Кейс-стади әдісі немесе кейс 
технологиясы кез келген зерттеудің эмпирикалық бастамасы ретінде 
нәтижеге жетелейтін бағытты жүйелі әрі дұрыс таңдауға мүмкіндік 
жасайтын талдау әдісі деп түсініледі. Кейс әдісі арқылы оқушы сөздік 
қорындағы сөздерді сандық жағынан емес, сапалық жағынан қолдануға 
бейімделеді»  (Шереметьева, 2020).

Hao Wu кейс стади әдісінің қай салаларда жиі қолданылатынын 
былайша түсіндіреді: «Отандық педагогикалық әдебиеттерде кейс 
әдісін білім беру, әлеуметтік және бизнес дискурсында қолданылады 

деп көрсетілген. Бірақ бұл әдіс әлемдік деңгейде компьютерлік 
лингвистикада кеңінен қолданылады» (Hao Wu et.al, 2010).

Расымен де педагогикалық электронды ресурстарды дайындауда 
оқушының жас ерекшелігіне сай, тақырыптық мазмұнға сай түрлі 
мәтіндер дайындалады. Олар әрине кейс технологиясы арқылы іріктеліп, 
жинақталады. Педагогтің цифрлық ресурстарында жазба мәтіндермен 
қоса аудиомәтіндер де сақталады. Оларды жүйелеуде мәтін корпусы 
құрылады. Осы мәтін корпусы кейс-стади әдісімен жүйеленеді. 

П. Стенепорттың  пайымдауынша: «Педагогикалық әдістің 
тиімдісі ретінде танылған кейс-стади – әрбір тілдегі концептуалды 
көпмағыналылықты реттеуде, яғни сөзді мағынасына қарай орынды 
қолдануда көмектесетін әдіс. Кейс-стади бірнеше тілді қатар оқытқанда 
немесе салыстырмалы оқытқанда әрбір тілдегі сөздің мағынасын табуға, 
концептілік ұғымның анықтамасын айқындауда қажетті материалдармен 
қамтамасыз ететін құрал ретінде жасалады. Себебі компьютерлік 
жүйеде рәсімделетін кейс-стади құрылымда ситуациялық мәтіндер, 
стиуациялық сұрақтар, ондағы әрбір сөздің мағынасын анықтайтын 
мәліметтер ұяшығы, тіпті болжам жауаптар да сақталады » (Stenetorp 
et.al, 2012). 

Зерттеушілердің нәтижелерін сараптай келгенде кейс-стади әдісі тіл 
үйретуде коммуникациялық құзіреттілікті дамытуға әрі мәтінмен жұмыс 
жасау қабілетін арттыруда тиімді әдіс ретінде таңдалғанын аңғартады. 
Ендеше интернет-ресурстарындағы жағдаяттық мәтіндер бойынша 
пікірлесу, шешім шығару тапсырмаларын түрлендіруде кейс-стадидің 
тиімді жолдарын былайша талқылаймыз. 

Нәтижелер. Біріншіден, кейс әдісі жоғары сыныптарға ең тиімді 
тәсіл. Бұл әдісті бастауыш сынып оқушыларына үнемі қолдану оң нәтиже 
бермейді. Себебі логикалық ойлау, дүниетанымдық білімі, пайымдау 
қабілеті толыққан кезеңде қолданған жөн деп ойлаймыз. 

Екіншіден, кейс әдісі ұжымдасуға бейімдейді. Топтық пікір 
қалыптастыруға бағыттайды. Даралану, эгоистік көзқарастар арылтады. 
Себебі кейс әдісі бойынша пікірлесу алаңы болуы міндетті. Пікірлесу 
барысында оқушылар өз көзқарасын ортаға салады. Пікірінің оң не теріс 
екеніне өз көз жеткізеді. Ортақ пікірдің қалай пайда болғанына сенімді 
болады.  

Үшіншіден, ең бастысы, оқушы шаршы топ алдында тілдік 
коммуникацияға түседі. Жаттанды сөз емес, айтылмақ ойын жүйелі 
жеткізуге үйренеді. Кейс әдісі жазуға емес, айтуға бейімдейді. Сондықтан 
оқу әрекеттерінің ішінде айтылымды жүзеге асыратын әдістің бірі 
ретінде таңдалады. 

Төртіншіден, мәтінмен жұмыс жасау, көркем мәтіннің идеясын тану, 
шығармадан алған әсерін таныту, басқа шығармалармен салыстыра 
сөйлеу мүмкіндігіне ие болады. 

Бесіншіден, кез келген институционалды дискурс деңгейінде еркін 
тілдік қарым-қатынасқа түсуге мүмкіндігі артады. Себебі әртүрлі 
жаяғдаяттарға қарай кәсіптік салалардың терминдерімен танысады, 
кәсіби білімі кеңейе түседі.

Кейс-стади әдісі қолдануға алғышарты – жағдаяттық оқиғаға қатысты 
аялық білімнің болуы, сөздік қорының жеткілікті болуы. 

Ендігі кезекте кейс-стади әдісін сабақ барысында қалай қолдану 
керектігін талқылайық. Кейске белгілі бір тақырыптағы жағдаяттық 
мәтіндер мен сұрақтар алынады. Мәселен, сауда-саттық тақырыбы 
бойынша мынадай жағдаятттық тапсырма болуы мүмкін: 

Кейс – 1. Сауда-саттық.
№1 жағдаяттық тапсырма. 
Дүкеннен азық-түлік алып жатырсыз. Шыны ыдысқа құйылған сүтті 

кенет қолыңыздан түсіріп алдыңыз. Сүт төгіліп қалды. Не істейсіз? 
Бірінші қандай әрекет жасайсыз? 

Бұл жағдаяттан шығудың түрлі жауаптары бар және жүйелі жауабы 
да бар. Оқушы соның ішінде жүйелі жауапқа ұмтылуы маңызды. Егер 
оқушының танымында тұтынушылардың құқығы туралы заң-ережелері 
жайында ақпарат болса, онда алдымен персоналды қызметкерді шақы
рып ескертетінін, (себебі көпшілік орында басқалар басып кетпеуі керек), 
бүлінген затты төлеу қажет екенін білуі тиіс. Осылайша жауап береді.

Қазақ тілін оқытуда кейс әдісін қолдануға мүмкіндік беретін маңызды 
құрал – qazkorpus.kz порталы. Себебі кейс әдісіне жағдаяттық мәтін 
қажет. Ал қазақ тілінің ұлттық корпусы мәтіндердің жинағы. Корпус – 
бұл мəтіндерді электронды түрде жинауға негізделген ақпараттық-
анықтамалық жүйе. Анықтамадан айқындалып тұрғандай, біріншіден, 
корпус – бұл мəтіндерді электронды (цифрлендірілген) түрде жинау; 
екіншіден, корпус анықтамалық-ақпараттық жүйе ретінде қолданыла 
алады. Кейс әдісі көркем шығармалардан алынған үзінділермен берілсе 
танымдық қызметі арта түседі. Әрі оқушы қарапайым өмір тіршілігінен 
хабардар болады. Себебі көркем шығарма өмірдің ақиқатын суреттейді. 
Оқушының бұл шығарманы оқуға қызығушылығы артады.

Кейс әдістің бұл ең қарапайым түрі. Екінші түрі – фразалық 
тіркестермен логикалық жұмбақ жасау. 

Кейс -2.  Мамандық. 
№2 жағдаяттық тапсырма. Берілген тіркестер бойынша мамандықты 

табыңыз, не себепті олай аталғанын түсіндіріңіз. 

Сурет -1. №2 Кейс тапсырмасы.

Кейс әдістің 3-ші түрі. Мультимедиалық тәсіл. Видео немесе 
иллюстрация арқылы жасырынған жағдаятты тану, түсіндіру. 

Кейс – 3. Сыбайлас жемқорлық.
№3 жағдаяттық тапсырма. Суретте жасырынған тұрақты тіркесті 

табыңыз, тақырыпқа сәйкес түсіндіріңіз. 

Сурет -2. №3 жағдаяттық тапсырма.

Кейс құрылғылдарын оқу үдерісінің мақсат-міндеттеріне сай  жіктеуге 
болады. Мысалы: 

-	талдау және бағалау бойынша оқыту; 
-	проблемаларды шешу және шешім қабылдау бойынша оқыту; 
-	мәселені, шешімді немесе тұжырымдаманы тұтастай суреттейтін 

зерттеу. 

Case-study әдісін қолданудың шетелдік тәжірибесімен жақсы таныс 
Н. Федянин мен В. Давиденконың ұсынысы бойынша кейс мәтіндер 
топтамасымен толыққанмен, мәтіннің мазмұнында ақпарат аз болуы 
қажет.   Мәтін әртүрлі тақырыпта болып, әрбір мәтіннің мазмұны бір ғана 
ситуациялық оқиғаға лайықталғаны дұрыс. Бұндай мәтіндер жинағынан 
тұратын кейсті құрылымдалған кейс ((highly structured)деп атайды. 
Құрылымдалған кейстің ерекшелігі мәтінді таңдауда нұсқаулықтар 
болады. Мысалы, құрылымдық кейс үлгісі. 

Тақырыбы:...... (Тәуелсіздік)
Саласы ........ (саясат)
Ішкі тақырып...... (Қазақстанның тәуелсіздігі)
Тұтынушының жас ерекшелігі.... (15-25 жас)
Мәтін стилі............ (публицистикалық)
Мәтіннің дереккөзі ...... (интернет көзі)
Мәтіннің түрі ........... (ситуациялық мәтін)
Мәтін: Қазіргі қазақ жастары шетелде білім алуға құштар және 

шетелде қызмет етуге ұмтылады. Сіз осы дерекке келісесіз бе?  «Өзге 
елде ұлтан болғанша, өз еліңде сұлтан бол» деген мақалды дұрыс деп 
ойлайсыз ба? Шетелде қызмет етуге ұсыныс жасаса қабылдайсыз ба?

Жауап...........
Кейстер әртүрлі формала ұсынылуы мүмкін. Бір абзацтық қысқа 

мәтіннен бастап бірнеше беттік мәтіндер де алынады. Дегенмен, 
үлкен кейстермен жұмыс жасау кіші кейстерге қарағанда әлдеқайда 
күрделі және ұзақ уақытты қажет етеді.. Еі тиімді кейс  - тақырыптық 
тұрғыдан бірнеше мәтіндердің бір кейске жиналған түрі. Кейстердің 
ішінде академиялық мәтіндерді қамтитын түрлері де болады. Бұл 
кейстер зерттеушілер үшін аса маңызды болғанымен, оқушыларға аса 
қызы,ушылық тудырмауы мүмкін. Сондықтан тақырыптық кейстерді 
құрастыру барысында тұтынушының жас ерекшелігі де ескерілуі 
маңызды. Байқағанымызда әзірше кейс құрудың нақты стандарты 
жоқ. Әдетте бұған дейінгі кейстер тек жазба мәтіндермен шектелген 
болатын. Қазіргі кейстерге иллюстрацияланған мәтіндер, аудиомәтіндер 
еніп жатыр. Цифрлық педагогтердің маңызды құралы кейс құрылымы 
екені белгілі. Ал кейсті тиімді пайдаланудың жолы – кейс-стади екенін 
белгілі. Кейс-стади оқушыларға кейсті пайдалана отырып, сөйлету, 
коммуникативтік әрекетке түсіру. Қазіргі кейс құрамында мәтін 
берілмей, фотосуреттер мен бейнежазбалар да енетін болған. Сол 
суретке қарап коммуникативті диалогка түсу, бейнежазбаларды көре 
отырып, пікірсайысқа түсу тапсырмалары арқылы кейс-стади әдісін 
қалыптастыруға болады. 

Кейстердің дереккөздері: 
- Оқушыға ой тастайтын, идея ұсына алатын көркем немесе пуб

лицистикалық мәтіндер, сюжеттік құрылымдар;
- Мерзімді БАҚ-тан алынған үзінділер, әңгімелер, мақалалар, кари

катуралық суреттер, диаграммалар мен кестелер.
- Электронды БАҚ-тан алынған үзінділер, телеарнадағы бейнеүзін

ділер, радио бағдарламалардың аудиоүзінділері
- Поэзия мәтіндері, көркем оқылған аудиомәтіндер. 
- Мұғалімнің өзі құрастырған жағдаяттық мәтіндері
- Оқушылар құрастырған ситуациялық сұрақтар
- Мектеп оқушыларына арналған логикалық сұрақтар, т.б.
Қорытынды. Кейс-стали әдісі білім беру ісінде кең қолданылатын 

педагогикалық әдіс. Кейс әдісі білімді бекіту, өткенді қайталау 
жағдайында кеңінен қолданылады. Кейс-стади әдісі сыни тұрғыдан 
ойлау, жобалау, интербелсенділікті дамыту әдістерімен сабақтас. Аталған 
әдістерден айырмашылығы кейс-стади әдісі оқушыны стратегиялық 
ойлауға бейімдейді, ситуациялық сұрақтарға балама көзқарасты таңдау, 
алдын ала ойлау, болжамдарды ескеру сияқты логикалық ой қабілеттерін 
дамытады. Айтылмақ ойды дәлелді түрде айту білігін арттырады. 
Айтылған сөзі, шешімі үшін жауаптылыққа баулиды. Себебі кейс-стади 
әдісінде айтылған пікірінің дұрыс екенін мойындату ережелері бар. 
Кейс-стади командада жұмыс істеу мүмкіндігін арттырады. Қарым-
қатынас дағдыларын дамыту тұрғысынан, мысалы, студенттер нақты 
өмірлік жағдайға сенімді болуы үшін, олар сабақта өздері үшін қажетті 
мәселелерді шеше алатын жағдайларға қойылуы керек. Тіл сабақтарында 
кейс-технологияны қолдану үш мақсатты көздейді, атап айтқанда: 1) 
коммуникативтік құзыреттілікті жетілдіру; 

2) лингвистикалық құзыреттілік дамыту; 
3) мәдениеттанымдық құзыреттілікті арттыру. 
Кейс мәтіндері ситуациялық оқиғаларға лайықталған болуы 

басты талап болуының себебі, дау, пікірталас, аргументация, 
сипаттау, салыстыру, сендіру және басқа да сөйлеу әрекеттерімен 
сипатталатын іс-әрекеттерді жүзеге асыру арқылы сәтті коммуникация 
құруға бағытталады. Кейс мазмұны оқушылардың аналитикалық, 
басқарушылық, шешім қабылдау дағдысын, тұлғааралық қарым-қатынас 
дағдысын, шығармашылық қабілетін, бірнеше тілінде ауызша және 
жазбаша қарым-қатынас дағдысын қалыптастыруға негізделеді. Осыған 
сүйене отырып, кейс әдісі оқу материалының ерекше түрін де, оны оқу 
практикасында қолданудың ерекше тәсілдерін де қамтиды. 

Қазіргі педагогикалық әдістер тұлғаның танымдық әлеуетін 

дамытуға, оқу қабілетін арттыруға, жаңа білім жүйелерін игеруге, 
тұлғаның шығармашылық қабілеттерін дамытуға және оның 
шығармашылық мүмкіндіктерін кеңейтуге бағытталған. Бұл жағдайда 
үлкен жауапкершілік мұғалімнің мойнына түседі. Бұл жағдайда ол 
оқу бағдарламасын жақсартудың тиімді жолдарын табуда, сонымен 
бірге оқытудың оңтайлы әдістері таңдауда қателеспеуі қажет. Кейстер 
әдетте жазбаша түрде (қазір аудио, бейнежазбада) дайындалады және 
нақты адамдардың тәжірибесіне сүйене отырып жасалады. Кейстердегі 
рөлдердің көп болуының арқасында аталмыш технология ойын әдістері 
мен проблемалық оқытуға жақын, себебі  мәдениетаралық тілдік 
коммуникативтік құзыреттілік қалыптасады.

Кейс - күрделі құбылыс; себебі мәтіндік жүйеге негізделеді. 
Мультимедиалық құрылымнан тұрады. Сондай-ақ кейс проблемалық, 
конфликтогендік, рөлдік, оқиғалық, ситуациялық аспектілерді 
қатар атқара алады. Қорыта айтқанда  кейстің мақсаты – жағдайды 
диагностикалау және аталған проблема бойынша өз бетінше шешім 
қабылдау, мәселені шешу жолдарын іздеу. 

Қорытындылай келе, кейстерді қолдану әдістемелік, ақпараттық, 
ұйымдастырушылық және педагогикалық тұрғыдан негізделген 
және қамтамасыз етілуі керек екенін атап өткен жөн. Кейстердің 
функционалдық өрісі қазақ тілін оқытудың дәстүрлі классикалық 
әдістерін қолдану үшін кең мүмкіндіктер ашатыны сөзсіз. Қазақ тілін 
оқытуда кейстерді қолдану қазақстандық  білім беру жүйесін әлемдік 
білім беру кеңістігіне біріктірудің тағы бір қадамы болып табылады.

